
வாதவூரடிகள் திருப்பெருந்துறையிலிருந்து மதுரைக்கு வந்த பிறகு நடைபெற்ற நிகழ்ச்சிகளைக் கண்டோம். இக் காலத்தில் அவர் சில பதிகங்களை அருளிச்செய்கின்றார். அவற்றை ஈண்டுக் காண்போம். மாணிக்கவாசகர் இறைவனை நோக்கி குதிரைகளை விரைவிற் கொணரும்படி அழுதாற்றி குழைத்தபத்து, அருட்பத்து ஆகிய பனுவல் களைப் பாடிப் போற்றுகின்றார்.


26. குழைத்த பத்து (33)

பண்டைக் கொடுவினைகள் தம்மைத் தொடர்ந்து வருத்தும் இன்னலுக்கு ஆற்றாது வருந்திய வாதவூரடிகள் அத்துன்பங்களுக்குக் காரணமாகத் தாம் செய்த பிழைகளை நினைந்திரங்கி இறைவனது கருணைத் திறத்தினையே தாம் உய்தி பெறுதற்குரிய சார்பாகக் கொண்டு இறைவனை நோக்கி மனம் நைந்து அரற்றிக் கூறும் முறையீடாக அமைந்தது "குழைத்த பத்து" என்னும் இப்பதிகமாகும். இவ்யாக்கையைத் தாங்கி வினைகளை மேலும் மேலும் இழைத்தேன்: இனிக் கணமும் பொறுக்கேன்; அடியேனை மெலிவிப்பது எற்றுக்கு? பிழை பொறுத்து ஆட்கொள்ளவேண்டும் என்று இரங்கிக் கூறுதல் குழைத்த பத்தாம் என்று கூறும் திருப்பெருந்துறைப் புராணம். இப்பதிகத்திற்கு "ஆத்ம நிவேதனம்-நேயத்தோடு ஒன்றல்" என்பது பழையகுறிப்பு. தனக்கென்று ஓர் உரிமை










[image: ]

[image: ]

"https://ta.wikisource.org/w/index.php?title=பக்கம்:மாணிக்கவாசகர்.pdf/156&oldid=1016162" இலிருந்து மீள்விக்கப்பட்டது

		 இப்பக்கம் கடைசியாக 22 ஆகத்து 2019, 08:40 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

